IORIHOWA:NEN IOHSNO:RE
AHSATTOKE

Kwah i:ken tsi iorihowa:nen ahsién:tere’ne ne Lyme
radonhra shontaiotahsawatie. Thoha tiotkon, toka’
iohsnd:re aidnttoke, enwa:ton aioianerdhsten
aonsaieie’weén:ta’ne toka’ Lyme radnhra wa’akoié:na toka’
aienékwaien ne antibiotic.

Ne ens 3 tsi niié:re 30 niwenhnisera:ke iotohétston
wesaka:ri othé:nen’k enhsattoke. Tekonttihdnion
naho:ten tsionkwe’tatshon eniénttoke, enwa:ton
akaratie othé:nen ne ki:ken:

> lakota’kerdhkwen > lako’serénhtara’s
(sewatié:rens tero: > lenenivdke e
a_oka_:ra .. iewase’ta:ke nok tsi
nikaieron’to:ten) teiakohsténtere

> lako’tonhkwarhos > I6:ton ne “lymph

lakoia’'tihshonhkwa nodes”
lakonontsistanon:waks

Sénha iéhteront tsi iontté:ka’s
(neniakoia:tawen wentaténion téka’ni
wenhni’taténion iotohétston wa’akoka:ri ne
ohséhton, téka’ iah tha’teiontatetsién:tha)
enwa:ton akaratie nek tsi iah thok ni:kon ne:
> Kwabh i:ken tsi iakonontsistanon:waks
> |ohsithénhon iekonhsa:ke (kwah né:ne Bell raopalsy)
> lononhwakte tsi teiakostonterénnion
> lah tekarihwato:ken tsi nitioht tsi teiakaweridhkwa
> Attokha:tshera iotiio’ténion
nikanonhwaktenhserod:ten (kwah né:ne
iakotsi’nonhwaténies, teiako’nikonhrawénrie toka’ni
iah teiekwénies aionnonhtonnion:ko, tdhnon
aonsaiako’nikonrhén:seron, iononhwakte ne

attokha:tshera iotiio’ténion, iakohsithénhon téka’ni
iorénhkwani iehsnonhsa:ke téka’ni ionhsi’ta:ke)

Sheiatewennata’ahs ne teiesatsién:tha toka’ iah
tesonnhi:io toka’'ni tesa’nikon:rhare tsi ohséhton wesaka:ri.

KATSHE:NEN TAHNON
LYME RAONHRA

lah thadn:ton ne katshé:nen aiakononhwakténhseron ne
on:kwe ne Lyme radnhra, nek tsi enwa:ton
akontitsi’nonhwinion’te tsi tesanénhsote téka’ni
sata’én:rakon. lorihowa:nen ne katshé:nen aotirihwa:ke
o:ni ne iotka:te ahska’én:ion téka’ iohsehton:tsheronte
nok iohsnd:re ahstdhko ne ohséhton.

lononhwékte kawase’ta:ke nok tsi teiohstontere nér’e
thikén:’a i-ken tsi watté:ka’s ne Lyme radnhra ne
katshé:nen aorihwa:ke. Otia’ke ne katshé:nen ta’nén:wa
aio’tonhkwarhoske toka’'ni aio’serenhtara’ne.
Shehtharhahs ne satshé:nen teietsien:tha tsi ni:ioht tsi
tahstahste aiohsehton’tsherén:ten téka’ni toka” dnhte
ihsehre tsi satshé:nen ionhwaktanihen ne Lyme raénhra.

Ne sénha aesaté:kenhse, ia’skwahtho ne

SATO:KENHS OH .
NI:IOHT TSI ENWA:TON
AONTAKA'SERON:NENHTE TSI

SATE'SHEN:NAIEN

Lyme radnhra waterenia:tha nd:nen kahon:tsi niiohsinén:ton
ohséhton aiakoka:ri. Ki:ken ohséhton iotka:te ietshénries tsi
nén:we ionaton:ni ne kérhite, ohska:wa, kahon:tehs toka’ni
onerahte’shon:’a. Toka’ iah tha'taiétsien’te enwa:ton
aesanonhwadktate, nek tsi enwa:ton ok nahsiere
aontaka’seron:nenhte tsi nisate’shén:naien.

ENHSKWE:NI KEN
AHSIEN:TERE'NE NE
KAHON:TSI NIIOHSINON:TON
OHSEHTON?

Kahé PESETIRIT
ohséhton
(Ixodes scapularis)

x,

Watehia:ron Wat-

ymp

sirén:nis ré:tsin

Tsi nitiawé:non ne ohséhton kaia’tarénnion: URI TickEncounter
Resource Center

lotka:te, iakononhwaktanihens né:nen nitioién:’a ohséhton
aiakoka:ri né:ne nymph konwa:iats né:ne sha’té:wa

ne iottsihkén:ni aonénha. lonatehia:ron ohséhton

(thoha sha’té:wa ne sesame aonénha) ne o:ni enwa:ton
aiakononhwakténhseron ne Lyme radnhra. Kwah i:ken
nikonna:sas ne ohséhton tdhnon ens iah teiononhwakte
né:nen aiakoka:ri, tho ki’ ta’nén:wa iah tesaterien:tare

tsi sakarion.

KA'NIKONHRA:WI
TAIE:TAHSTE!

Ne aonha:’a tioidnere ne tsi ni:ioht tsi taié:tahste ne Lyme
radnhra né:’e ne aiekarenhrakwahte aiakoka:ri ne
ohséhton. Serihwahsere kitken ka’nikonhra:wi né:nen
atste ahsid:ken’ne ne tsi nén:we kontindkere ne ohséhton:

TESTAHST

[:satst kara:ken niwahsohko:ten atia:tawi nok
athahsteren.

M Sathahsteren’tshera:kon satia’tawi’tshero:rok,
nok saterahti’tshera:kon
sathahsteren’tshero:rok.

[:satst &hta né:ne iakohiakwirarho:roks.

[:satst ne otsi’nén:wa tekatahstha kahnekdiaks
né:ne DEET téka’ni Icaridin i:wat

(tidtkon serihwahsere naho:ten kahia:ton

ne aohiaténhsera).

Tsi kentsten:raien toka’ni tsiiohdhaien
tesathdhahkw.

Ne O:ni enwa:ton dhsatste ne permethrin
niwahkwennio:ten, 6:nen enwa:ton Kordhne
aiehni:non (tidtkon serihwahsere naho:ten
kahia:ton aohiatonhsera:ke).

SKA'EN:ION

|Z[ Satia’tohare toka’ni satd:wen tsi niiohsnao:re tsi
enhskwé:ni iotohétston tsi atste ihse’skwe.
Thia’tewenhnisera:ke tsia’ta:ke ska’eniénnion,
ne O:ni ne sheien’okdn:’a, satshé:nen tahnon
sawenkshon:’a.

|Z[ lonhsthahtha:thakon ia’séta ne sahkwénnia tsi
io’tariha:ton sahténtia’t ne 10 nikahikara:ke.

LS

OH NAHSATIERE TOKA'
SAKARION?

SAIO'TEN

m [:satst iotendhare niwa:’a kaié:nas ne éksa
ahstahko ne iohsehton:tsheronte:

> la’tsié:na ne ohséhton aonon:tsi akta
tsihna:ke.

> lottakwarihsion nok skenén:’a tsi enhstahko.
Sate’nién:ten téhsa tahshwata:se ne
tahsto:rarake ne ohséhton.

> Toéka' tenwatia’ke ne ohséhton tsi
kahsaka:ronte tdhnon tsihno:kon
teiohsihara:’on, i:satst niwa:’a kaié:nas
ne ahstahko.

> Toéka’ iah thahskwé:ni ahstahko ne tsi
kahsaka:ronte, tho wa:tak, tdhnon tsihna:ke
aonsakaie’wén:ta’ne.

|Zl Sendhare tsi ndn:we iokarion i:satst onoharé:tha
nok ohné:kanos toka’ni kahneka’shatste i:kare
ionhtsiohare’tdhkwa.

Waterdhkwakon ia’séta ne ohséhton tdhnon
tsia’ténha téka’ ahshekwahtho ne
teiesatsien:tha.

|Zl Sheiatewennata’ahs ne teiesatsien:tha toka’
jiah tesonnhi:io téka’ni toka’ tesa’nikon:rhare

N

iotohétston wesaka:ri ne ohséhton.

